SOALAN-SOALAN LISAN
MESYUARAT PERTAMA TAHUN KEEMPAT
DEWAN NEGERI YANG KELIMA BELAS PERAK DARUL RIDZUAN

PERSIDANGAN KEDUA
15 APRIL 2026 (RABU)

YB ENCIK NGA KOR MING (KEPAYANG)

Krisis Asia Barat.

1. Dunia kini dilanda krisis besar akibat peperangan di Asia Barat.

Seperti sedia maklum Kerajaan persekutuan sedang mengambil segala langkah
utk melindungi rakyat termasuk BUDI MADANI, minta YAB Menteri Besar
nyatakan langkah-langkah yg sedang diambil oleh kerajaan negeri demi menjaga
kebajikan warga Perak.

YB ENCIK BERHANUDIN BIN AHMAD (MANONG)

Loji rawatan air berfungsi merawat air mentah dari sumber sungai atau empangan.
la memastikan bekalan air bersih, selamat, dan mematuhi piawaian Kementerian
Kesihatan untuk kegunaan domestik dan industri. Masalah bekalan air yang tidak
berkualiti, keruh dan berbau sering dihadapi penduduk di sekitar pekan Manong.
Masalah ini berlaku secara berulang-ulang khususnya jika berlaku hujan lebat.

a) Adakah Kerajaan bercadang untuk meningkatkan keupayaan (upgrade) loji
rawatan air Manong (kategori half treatment) yang dibina pada tahun 1987 kepada
kategori full treatment?

YB PUAN SALINA BINTI SAMSUDIN ( BEHRANG )

Dalam keadaan dunia tidak menentu hari ini, kebergantungan kepada makanan
import bukan lagi pilihan, tetapi satu kelemahan yang perlu ditangani
segera.Bagaimana kerajaan negeri menarik minat golongan belia untuk
menceburi sektor pertanian moden seperti fertigation, hidroponik dan smart
farming?

YB ENCIK ZAFARULAZHAN BIN ZAN (KAMPONG GAJAH)

a) Apakah program sokongan psikososial yang disediakan kepada petugas
kesihatan?

b) Adakah Kerajaan Negeri telah berbincang dengan KKM bagi menambah
penempatan pegawai perubatan di hospital utama negeri?

YB ENCIK MOHAMAD FAKHRUDDIN BIN ABDUL AZIZ ( KAMUNTING)

Kawasan industri Kamunting benar-benar memberi manfaat kepada penduduk
tempatan dari segi peluang pekerjaan dan peningkatan ekonomi.



Soalannya;

a) Berapakah jumlah peluang pekerjaan yang diwujudkan dalam tempoh 3 tahun
terakhir di Kamunting?

b) Berapa peratus daripada pekerjaan tersebut diisi oleh anak tempatan?

c) Apakah langkah Kerajaan untuk memastikan pekerjaan yang ditawarkan adalah
berpendapatan munasabah, bukan sekadar buruh kos rendah?

YB PUAN BAVANI A/P VERAIAH ( MALIM NAWAR)

Isu Pelaksanaan Bandar Pintar

Pelaksanaan inisiatif Bandar Pintar merupakan antara usaha penting dalam
meningkatkan kecekapan penyampaian perkhidmatan awam dan kualiti hidup
rakyat. Walau bagaimanapun, tahap pelaksanaan serta impak sebenar inisiatif ini
di peringkat pihak berkuasa tempatan masih memerlukan penjelasan yang lebih
terperinci. Kejelasan ini penting bagi memastikan peruntukan yang disalurkan
memberi manfaat yang optimum.

a) Berapakah jumlah peruntukan yang telah disalurkan kepada PBT bagi
pelaksanaan inisiatif Bandar Pintar?

b) Apakah perkembangan terkini bagi PBT yang telah menerima penarafan Smart
City Early Adopter?

c) Apakah impak pelaksanaan ini kepada kesejahteraan rakyat dan kecekapan
perkhidmatan awam setakat ini?

YB DR NAJIHATUSSALEHAH BINTI AHMAD ( BOTA)

Adakah Kerajaan Negeri melihat e-waste sebagai peluang ekonomi melalui
industri kitar semula dan pemulihan berharga?

Berapa banyakkah kursus atau latihan yang telah diberikan kepada usahawan
tempatan dalam industri pengurusan e -waste?

Berapakah jumlah sisa elektronik yang direkodkan di negeri ini dalam tempoh 5
tahun kebelakangan,mengikut kategori peralatan serta pecahan kawasan bandar
dan luar bandar?

YB ENCIK RAHIM BIN ISMAIL ( CHANGKAT JERING )

Baru-baru ini tular mengenai seorang pelajar yang cemerlang dalam STPM
namun tidak mendapat pilihan pertama melalui UPU, walaupun keputusan
akedamiknya sangat baik. Pelajar tersebut akhirnya menerima tajaan penuh
daripada sebuah persatuan dan melanjutkan pengajian di Universiti Sains
malaysia(USM).

Berdasarkan situasi ini , berapa ramai anak Perak yang menghadapi nasib serupa
iaitu pelajar cemerlang tetapi tidak mendapat tempat di Universiti Awam pilihan
mereka atau peluang biasiswa?

Apakah langkah dan inisiatif Kerajaan Negeri bagi membantu anak-anak Perak
yang berpotensi tinggi ini agar tidak tercicir dan terus diberi peluang menyambung
pelajaran diperingkat yang lebih tinggi?

YB ENCIK CHAW KAM FOON (MENGLEMBU)

Kecurian Kabel Bawah Tanah

a) Apakah perancangan dan pelaksanaan Kerajaan Negeri untuk menangani
masalah kecurian kabel bawah tanah yang semakin berleluasa?

b) Sila nyatakan statistik jumlah bilangan kes kecurian kabel bawah tanah yang
telah berlaku bagi tahun 2023 sehingga 2026 mengikut daerah di dalam Negeri
Perak?

c) Apakah tindakan yang lebih progresif oleh pihak berkenaan khususnya Polis
Diraja Malaysia?

YB ENCIK ROSLI BIN ABD RAHMAN ( PASIR PANJANG )

Pembangunan di DUN Pasir Panjang kelihatan semakin pesat, khususnya yang
melibatkan sektor perumahan, pelancongan dan aktiviti maritim.

Mohon Kerajaan Negeri menyatakan apakah strategi perancangan pembangunan
yang komprehensif bagi memastikan pembangunan dilaksanakan secara
mampan, terancang dan seimbang?

YB KAPT(B) DATO' MOHD NAJMUDDIN BIN ELIAS (BATU KURAU )

Ingin bertanya, apakah tindakan Kerajaan Negeri bagi mengatasi masalah banijir
di Kampung Ulu Sepetang?

YB ENCIK AZMAN BIN NOH ( PENGKALAN BAHARU)

Banyak tanah yang di tanda di atas MAIPK sering kali di ceroboh oleh orang.
Apakah langkah Kerajaan Negeri bagi membendung kegiatan ini memandangkan
tanah tanah ini kebanyakan nya berskala kecil dan sukar di majukan?

YB TUAN HAJI RAZMAN BIN ZAKARIA (GUNONG SEMANGGOL)

Sekuriti Makanan Negeri Perak

i. Berapakah jumlah pengeluaran benih padi oleh kilang benih di Negeri Perak
dalam setahun dan adakah ia mencukupi berbanding keperluan penanaman
padi di negeri tersebut atau masih bergantung kepada sumber luar?

ii. Nyatakan berapakah keluasan tanah sawah di kawasan Kerian yang telah atau
sedang menjalani proses pengapuran (liming) bagi tujuan meningkatkan tahap
pH tanah dan menaikkan hasil pengeluaran padi?

YB ENCIK MOHD HAFEZ BIN SABRI (MANJOI)

BANJIR

i. Apakah usaha segera kerajaan menangani lokasi kerap berlaku banijir di dalam
kawasan DUN Manjoi terutamanya di perumahan Sungai Pari, Kampung Dato
Ahmad Said Tambahan 2, Taman Meru Perdana, Kampung Seri Klebang,
Kampung Desa Seri Chepor?

ii. Adakah Kerajaan mempunyai cadangan untuk menaik taraf saliran perparitan
terutamanya di kawasan berhampiran sungai dalam DUN Manjoi?

iii. Adakah Kerajaan mempunyai cadangan untuk menaik taraf kolam tadahan di

kawasan Taman Meru Perdana?

YB ENCIK GOH SEE HUA ( PASIR PINJI)

Pelaburan

i. Adakah perang di Timor Tengah memberi kesan terhadap pelaburan asing di
negeri?

ii. Apakah pelan dan rancangan Kerajaan Negeri untuk mengatasi impak perang
Timor Tengah?

YB ENCIK TIW TEE SIANG ( TRONOH )

Apakah status terkini projek pembinaan lebuhraya WISE yang kini menjadi satu
tanda tanya dan kerisauan kepada penduduk di kawasan DUN Tronoh?

YB ENCIK MUHAMMAD FAISAL BIN ABDUL RAHMAN ( TRONG )

Konflik geopolitik yang semakin memuncak di Timur Tengah berpotensi
menjejaskan rantaian bekalan tenaga global serta meningkatkan kos bahan api.
Mohon Kerajaan Negeri menyatakan sejauh manakah krisis tenaga global ini
dijangka memberi kesan kepada sektor perindustrian di Perak khususnya yang
melibatkan pelaburan dalam sektor pembuatan, elektrik dan elektronik serta
industri berasaskan petroleum.

YB ENCIK KHALIL BIN YAHAYA (KUBU GAJAH)

Isu gangguan hidupan liar seperti monyet dan kera semakin membimbangkan,
khususnya di kawasan penempatan dan kebun penduduk sehingga menjejaskan
keselamatan, kesihatan serta sumber pendapatan mereka. Susulan kelulusan
Enakmen Perladangan Unggas dalam persidangan Dewan yang lalu, mohon
penjelasan daripada pihak Kerajaan Negeri mengenai perkembangan terkini
dalam menangani permasalahan ini.

a) Apakah tindakan terkini, langkah jangka pendek dan jangka panjang yang telah
dan sedang diambil oleh pihak Kerajaan Negeri bagi mengatasi masalah
gangguan monyet dan kera, termasuk usaha kawalan populasi, pemindahan
serta kerjasama dengan agensi berkaitan?

b) Adakah pihak Kerajaan Negeri telah menubuhkan satu jawatankuasa khas atau
pasukan bertindak bagi menangani isu ini secara lebih menyeluruh, dan
sekiranya ya, adakah penglibatan Ahli Dewan Negeri (ADN) kawasan turut
diberi peranan dalam jawatankuasa tersebut bagi memastikan tindakan yang
diambil lebih berkesan di peringkat setempat?

c) Selain itu, apakah bentuk sokongan atau bantuan yang disediakan kepada
penduduk yang terjejas, termasuk mekanisme aduan, tindakan segera serta
program kesedaran bagi mengurangkan konflik antara manusia dan hidupan
liar?

YB PUAN WASANTHEE A/P SINNASAMY (HUTAN MELINTANG)

PELABURAN

Apakah cabaran utama yang dihadapi oleh Kerajaan Negeri dalam usaha menarik
pelaburan ke Hutan Melintang, khususnya dalam memastikan lebih banyak
peluang pekerjaan dapat diwujudkan untuk belia tempatan?

a) Apakah bentuk insentif atau galakan yang telah ditawarkan kepada pelabur
setakat ini, dan sejauh manakah keberkesanannya?

YB DR MOHAMAD YUSRI BIN BAKIR ( AYER KUNING )

Rakyat masih terbeban dengan kenaikan kos sara hidup yang berterusan,
khususnya melibatkan harga makanan, perumahan dan peluang pekerjaan
tempatan. Keadaan menjadi lebih mendesak apabila konflik yang tercetus pada
awal Mac di Timur Tengah telah menyebabkan harga minyak melonjak tinggi.
Walaupun terdapat pemberian subsidi, realitinya rakyat tetap terpaksa
menanggung harga tanpa subsidi sebaik sahaja kuota liter bulanan yang
diperuntukkan habis.

1. Apakah langkah segera yang telah dan akan diambil oleh kerajaan negeri untuk
menangani peningkatan kos sara hidup rakyat, khususnya melibatkan harga
makanan, perumahan dan peluang pekerjaan tempatan?

2. Bagaimanakah Kerajaan Negeri memperkukuh intervensi bagi memastikan
bekalan dan harga barangan keperluan asas di peringkat negeri kekal stabil dan
tidak membebankan rakyat?

3. Apakah perancangan jangka sederhana dan panjang kerajaan negeri dalam
mewujudkan lebih banyak peluang pekerjaan tempatan yang mampan bagi
mengurangkan tekanan kos sara hidup rakyat?



